
Helge Andre Njåstad (sign)

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/01274



GNR. 44 BNR. 95  M.FL. - PLANENDRING BJÅNESTANGEN

MINDRE VESENTLEGE ENDRINGER

Saksnr :
Utval:
Møtedato.

0117/06
Planutval
31.10.2006

0156/06
Planutval
14.12.2006

0119/07
Planutval
30.10.2007

Rådmannen si tilråding:

1. Det faste utvalet for plansaker godkjenner i medhald av pbl § 28-1.2, mindre vesentlege endringer i reguleringsplanen for Bjånestangen.   Endringane gjeld:

· Etablering av 4 nye parkeringsplassar lang hovudvegen

· Ny offentleg gangsti til offentleg badeplass ved Fiskevatnet

· Justert orientering av ballplassar 

· reinseanlegg vert flytta til byggeområde for fritidsbustader

· Ny veg til hytteområde nr.2

· Korrekt inntegna reguleringsgrense mot sør

· Grensen for næringsområde i felt 1 vert justert, arealet redusert

Føremåla naust og fritidshus må teknast inn på revidert  kart i tråd med gjeldande plan. Føresegnene for fritidshus, rorbuer og naust skal vera med i føresegnene. Plangrensa over Fiskevatnet må trekkjast kontinuerleg over Fiskevatnet. 

2. Planutvalet har også vurdert søknad motteke 08.08.07  frå Roald Bratland om etablering av veg inkl. parkeringsplassar til eigedomane gnr. 44, bnr. 30 og 51, Bjånes. Planutvalet avslår søknaden ut frå det store naturinngrepet det vil medføre å byggje ein veg som omsøkt. Parkeringsplassar må eventuelt etablerast innafor godkjent reguleringsplan. Alle områder utanfor denne planen bør handsamast i eigen reguleringsplan, jfr. Pkt 3.

3. Søknad frå Reidar Johnsen, Harald Berge og Arne Storlid om vegtilknytning frå planområdet til eigedomane gnr. 44, 32, 33 og 58 er vurdert, men planutvalet finn ikkje å kunne godkjenna søknaden då det ikkje er ønskjeleg med fleire vegar i området før det ligg føre godkjend reguleringsplan for det aktuelle området. Planutvalet godkjenner ikkje at denne planen for gnr.44/95 m.fl. vert utvida til dette føremålet. 

4. BlænesBygg AS har søkt om endring innafor føremålet småbåthamn. Planutvalet godkjenner at det vert lagt ut ei stor flytebryggje som omsøkt, om lag 90 x 36 meter.  Det er ei føresetnad at den nye bryggja vert plassert innafor føremålsgrensa og godkjend av Kystverket.

Saksdok :

1. Brev dt. 19.10.06 frå Engevik & Tislevoll AS med søknad om endringer i planen.

2. Framlegg til reviderte føresegner til planen, dt. motteke 10.01.07. 

3. Søknad frå Blænesbygg as til Kystverket om løyve til utleggjing av flytebryggje.

4. Brev frå Fylkesmannen med motsegn, dt 04.04.2007.

5. Brev frå Kystverket den 14.02.07. 

6. Brev dt 12.09.07 frå Kystverket Vest vedk utleggjing av flytebryggjer.  
7. Brev frå fylkeskommunen den 15.02.07.

8. Søknad frå Roald Bratland motteke 08.08.2007 om avkjørsel til eigen eigedom. 

9. Protest frå Arne Søyland den 27.09.07 på søknad frå R Bratland. 

10. Søknad om planendring frå Reidar Johnsen motteke den 06.08.07.

11. Brev frå firma Rettadvokat den 23.10.07 på vegner av R Bratland. 

Bakgrunn:

Engevik & Tislevoll AS søkte den 19.10.06 på vegner av Bjånestangen Eiendom om reguleringsendringer for planen på Bjånestangen. Grunna motsegn frå Fylkesmannen vart ikkje saka fullført. Den vert no teke opp at til ny handsaming utan det omstridte punktet med endring av naust til rorbuer. 

Det ligg også føre to søknader om utviding av planen for å kunne byggja veg til tilgrensande hytteeigedomar på nordsida av dette planområdet.   
Vurdering:

Sist saka var oppe til handsaming i planutvalet la fylkesmannen motsegn til endringa av visse naust til rorbuer/fritidshus. Denne delen er trekt og slik endring er ikkje lenger omsøkt. Derimot er det ønskjeleg å gjennomføre og få godkjent dei andre tiltaka som endrer planen. Rådmannen meiner desse kan godkjennast som i tilråding. 

Blænesbygg AS har også søkt om løyve til å leggja ut ei stor flytebryggje i staden for tre mindre. Dette kan godkjennast innafor området sett av til småbåthamn. Kystverket har ikkje vesentlege merknader til framlegget om endring i området for småbåthamn, men føreset at dei får søknaden til vanleg handsaming før tiltaket iverksetjast. Dette vil skje etter vanleg prosedyre. 

Fylkeskommunen var kritisk til fjerning av føresegnene for sjøbuer, rorbuer og naust. Desse skal tilbake i føresegnene. 

  
Grunneigare utanfor planområdet har søkt om løyve til å etablere vegar og parkeringsplassar til eigne eigedomar. Dette vil medføre endring av plan, plangrenser og føremål i vesentleg grad.  Roald Bratland ønskjer å byggja veg og parkeringsplassar for gnr. 44, bnr. 30 og 51. Etter synfaring på staden er rådmannen skeptisk til det inngrepet i naturen dette vil medføre og vil rå til at denne søknaden ikkje vert godkjend. Dessutan er denne reguleringsplanen stor nok og ei utviding lite tenleg. Tiltak utanfor planen bør regulerast i eigen plan. Advokatfirma Rettadvokat har levert brev den 24.10.07 knyta til søknaden frå R Bratland. 

Arne Søyland har levert protest på søknaden frå R Bratland, den følgjer saka. 

Reidar Johnsen m.fleire har også søkt om endring/utviding av planen. Grunngjevinga for avslag er det same som for Bratland med omsyn til utviding av plangrense og behovet for eigen plan.   

SAKSFRAMLEGG.

Sakshandsamar: 
Aud Margunn Vinnes
Arkiv: EIG gb 03/0001 

Arkivsaksnr.:
07/01026



GNR.3 BNR 1/23 FAGERBAKKE. SØKNAD FRÅDELING

DISPENSASJON/FRÅDELING AV EIN PARSELL TIL BUSTAD

Saksnr :
Utval:
Møtedato.

0120/07
Planutval
30.10.2007

Rådmannen si tilråding:

Planutvalet har vurdert søknaden og finn etter ei samla vurdering og i medhald av plan- og bygningslova § 63 og jordlova § 12 og gje løyve til dispensasjon og frådeling av ein parsell på ca. 1700 m2 frå gnr. 3, bnr. 1 og 23 til bustadføremål som omsøkt.  
  
Saksdok :

Søknad om deling dat. 23.07.2007  
Kartkopi M 1:5000

Søknad om dispensasjon frå søkjarane.

Gjenpart av nabovarsel

Merknader frå Satens vegvsen, dat. 25.10.2007.10.29

Bakgrunn:

Saka har vore på høyring hos fylgjande faginstansar:

Fylkeskommunen i Hordaland, kommunesamarbeid, Postboks 7900, 5020 Bergen

Fylkesmannen i Hordaland, Landbruk/Miljø postboks 7310, 5020 Bergen

Statens vegvesen, Region Vest, Askedalen 4, 6863 Leikanger

Kulturkontoret, her

Talsmann for barn og unge v/Karl Johan Haugland

Brannsjefen, her.

Søkjar:      

Ove Fagerbakke og Morten Fagerbakke, 5397 Bekkjarvik 
Tiltak:        
Parsellen som er søkt frådelt vert ca. 1700  m2, og skal nyttast til bustadhus.

Vassforsyning:

Omsøkte tiltak skal ha offentleg vassforsyning. 

Avløp:

Omsøkte tiltak skal ha avløp, det er søkt om utsleppsløyve i samsvar med Hovedplan for avløp/ Lokal forskrift, der det i dette området er krav om biologisk reinsing.

Tilkomst/ Avkjørsle:

Avkjørsle vert via  privat veg til Fylkesveg nr  151 , det er søkt om utvida bruk av eksisterande avkjørsle.

Arealdelen av kommuneplanen:

Omsøkte tiltak ligg i LNF-område, det er søkt om dispensasjon frå arealdelen i kommuneplanen.

Miljø:

Ingen merknader. 
Landbruk:
Det er søkt om løyve til frådeling jfr. jordlova § 12. 
Grunngjeven søknad om dispensasjon frå  søkjar:

Det er frådelt fleire tomtar i dette området frå før til bustadføremål og det er tidlegare bygd veg fram til dei frådelte tomtane.

Vurdering av dispensasjon, jfr. § 7 i PBL og §12 i jordlova:

Administrasjonen er positiv til å gje dispensasjon frå LNF-område i arealdelen av kommuneplanen og § 12 i jordlova, då det eksisterer fleire bustadhus og frådelte parsellar i området frå før. 

Den siste tomten i dette området som det vart gjeve dispensasjon og frådeling for vart godkjent i mai 2007.

  
Vurdering:

Det er kome inn merknader frå statens vegvesen i samband med dispensasjonssaka.

Referer utdrag av desse:

”Statens vegvesen finn det svært uheldig at det vert gjeve  løyve til frådeling av tomter som er tilfeldig plassert i eit så stort område.  Dersom Austevoll kommune meiner at området i framtida skal nyttast til bustadbygging vil det vere naturleg å endre føremålet ved revisjon av kommuneplanen. Det vil då vere aktuelt å utarbeide reguleringsplan for det området som eventuelt vert byggeområde slik at ein kan få drøfta både oppdeling av tomter og vegframføring.

Statens vegvesen vil å på dette grunnlaget rå frå at det vert gjeve dispensasjon for frådeling av bustadtomt.  Dersom kommunen likevel gjev dispensasjon ber vi om å få tilsendt vedtaket slik at vi kan vurdere om vi vil påklage vedtaket.

Søknad om utvida bruk av avkjøyring vert ikkje handsama før det føreligg eit gyldig vedtak om dispensasjon”.

Når det gjeld merknadar frå Statens vegvesen der dei avventer med å handsama søknad om avkjørsle har rådmannen fylgjande kommentarer:

Avkjørsle til den omsøkte bustadparsellen er det tenkt å nytta ny veg og avkjørsle til fylkesveg 151 som Statens vegvesen godkjente den 20.03.03

Denne vegen vart bygd for tilkomst til to tomtar i same område og rådmannen meiner at denne må kunna utvidast til fleire tomtar.

I tillegg har vegen forbi dette området ei fartsgrense på 50 km i timen. 

Reint landbruksmessig er det ikkje noko å merka til søknaden.

Rådmannen har vurdert saka og finn etter ei samla vurdering å gå inn for søknaden.

Vedtaket i saka vert sendt Statens vegvesen for uttale/handsaming.  
